
Calabaza y castañetas 

Y o calivo bien rusien 

Uei os muertos tienen baile 

Os totons se fan presents  

 

Plega noviembre y as almetas  

De luz plenan ista nuei  

Tanca a puerta, prende a vela 

En a finestra s’ha de vier  

 

Una riseta bien pincha  

D’un tozuelo vechetal  

Pa que ascape os muertos troben  

Un camín d’eternidat  

 

Os ancestros d’ista casa  

Tornamos a recodar  

Deixa boliches en un plato  

Y os muertos te’n dirán 

 

 

 

 

 

 

 

 

 

 

 

Cuantas misas se prezisan  

Pa que deixen de dondiar  

Dreitos enta o camposanto  

Per as carreras d’o lugar  

 

     Y en un fulgor de fuegos fatos  

Tornen chuntos a danzar 

O zaguer baile en a tierra  

Y o primer canto en a val 

 

En a val d’o pensamiento  

Ande se fan inmortals 

 

 

 

 

 

 

Calabaza y castañetas 

Y o calibo bien rusient 

Uei os muertos tienen baile  

Y os totons se fan presens  

 

Ista nuei va a rematar  

Y as almetas quedarán  

En a val d’o pensamiento  

Ande se fan inmortals 

 

U en o bar d’o camposanto 

D’ande no se i torna más.  

